
Azərbaycan Respublikası Nazirlər Kabinetinin Qərarı
№ 118 										          Bakı şəhəri, 30 mart 2022-ci il

Azərbaycan Respublikası Nazirlər 
Kabinetinin “Dövlət əmlakının qorunub 
saxlanılması və ondan istifadə vəziyyəti haq-
qında illik xüsusi hesabat forması”nın təsdiq 
edilməsi barədə” 2008-ci il 23 aprel tarixli 
98 nömrəli, “Özəlləşdirilən dövlət müəssisə 
və obyektlərinin balansında olan mülki 
dövriyyədən çıxarılmış, mülki dövriyyəsi 
məhdudlaşdırılmış əmlak, xüsusi qiymətlilər 
və ya qiymətli metalların müvafiq dövlət or-
qanlarının sərəncamına verilməsi Qaydası”nın 
təsdiq edilməsi barədə” 2008-ci il 6 dekabr 
tarixli 273 nömrəli, “Dövlət büdcəsindən və 
büdcədənkənar dövlət fondlarından ayrılan 
əsaslı vəsait qoyuluşlarının (investisiyaların) 
dövlət müəssisələrinin nizamnamə kapitalının 
artırılmasına yönəldilməsi haqqında” 2010-cu 
il 22 oktyabr tarixli 183 nömrəli, “Azərbaycan 
Respublikasının Əmək və Əhalinin Sosial 
Müdafiəsi Nazirliyi yanında Dövlət Sosial 
Təminat Xidmətinin nəzdində dövlət uşaq 
müəssisələrinin valideyn himayəsindən 
məhrum olmuş məzunları üçün “Məzun evi” 
Sosial Müəssisəsinin yaradılması və istis-
marı ilə bağlı məsələlər haqqında” 2015-ci 
il 30 mart tarixli 90 nömrəli və “Azərbaycan 
Respublikası Kənd Təsərrüfatı Nazirliyinin 
tabeliyində olan və fəaliyyəti məqsədəuyğun 
hesab edilməyən təsərrüfathesablı 
dövlət müəssisə və təşkilatlarının ləğvi, 
özəlləşdirilməsi və yenidən təşkili ilə bağlı 
tədbirlər haqqında” 2015-ci il 17 aprel tarixli 
111 nömrəli qərarlarında dəyişiklik edilməsi 
barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

1. “Dövlət əmlakının qorunub saxlanılma-
sı və ondan istifadə vəziyyəti haqqında illik 
xüsusi hesabat forması”nın təsdiq edilməsi 
barədə” Azərbaycan Respublikası Nazirlər 
Kabinetinin 2008-ci il 23 aprel tarixli 98 
nömrəli Qərarında (Azərbaycan Respublikası-

nın Qanunvericilik Toplusu, 2008, № 4, maddə 
318; 2009, № 10, maddə 846) aşağıdakı 
dəyşikliklər edilsin:

1.1. 2-ci hissədə “Əmlak Məsələləri 
Dövlət Komitəsi” sözləri “İqtisadiyyat Nazirli-
yi yanında Əmlak Məsələləri Dövlət Xidməti” 
sözləri ilə əvəz edilsin;

1.2. həmin Qərarla təsdiq edilmiş “Dövlət 
əmlakının qorunub saxlanılması və ondan 
istifadə vəziyyəti haqqında illik xüsusi hesabat 
forması”nda “Əmlak Məsələləri Dövlət 
Komitəsinə” sözləri “İqtisadiyyat Nazirliyi 
yanında Əmlak Məsələləri Dövlət Xidmətinə” 
sözləri ilə əvəz edilsin.

2. Azərbaycan Respublikası Nazirlər 
Kabinetinin 2008-ci il 6 dekabr tarixli 273 
nömrəli Qərarı (Azərbaycan Respublikasının 
Qanunvericilik Toplusu, 2008, № 12, maddə 
1112; 2009, № 10, maddə 846) ilə təsdiq 
edilmiş “Özəlləşdirilən dövlət müəssisə 
və obyektlərinin balansında olan mülki 
dövriyyədən çıxarılmış, mülki dövriyyəsi 
məhdudlaşdırılmış əmlak, xüsusi qiymətlilər 
və ya qiymətli metalların müvafiq dövlət 
orqanlarının (təşkilatlarının) sərəncamına 
verilməsi Qaydası”nda aşağıdakı dəyşikliklər 
edilsin:

2.1. 2-ci hissədə “Əmlak Məsələləri 
Dövlət Komitəsi (bundan sonra - Komitə)” 
sözləri “İqtisadiyyat Nazirliyi yanında Əmlak 
Məsələləri Dövlət Xidməti” sözləri ilə əvəz 
edilsin; 

2.2. 3-cü hissədə “Komitə” sözü 
“Azərbaycan Respublikasının İqtisadiyyat 
Nazirliyi yanında Əmlak Məsələləri Dövlət 
Xidməti” sözləri ilə əvəz edilsin.

3. “Dövlət büdcəsindən və büdcədənkənar 
dövlət fondlarından ayrılan əsaslı vəsait 
qoyuluşlarının (investisiyaların) dövlət 
müəssisələrinin nizamnamə kapitalının artırıl-
masına yönəldilməsi haqqında” Azərbaycan 
Respublikası Nazirlər Kabinetinin 2010-cu 
il 22 oktyabr tarixli 183 nömrəli Qərarının 

(Azərbaycan Respublikasının Qanunverici-
lik Toplusu, 2010, № 10, maddə 913) 3-cü 
hissəsinin birinci abzasında “Əmlak Məsələləri 
Dövlət Komitəsinə” sözləri “İqtisadiyyat 
Nazirliyi yanında Əmlak Məsələləri Dövlət 
Xidmətinə” sözləri ilə əvəz edilsin.

4. “Azərbaycan Respublikasının Əmək və 
Əhalinin Sosial Müdafiəsi Nazirliyi yanında 
Dövlət Sosial Təminat Xidmətinin nəzdində 
uşaqlar üçün sosial xidmət müəssisələrinin və 
təhsil müəssisələrinin valideyn himayəsindən 
məhrum olmuş məzunları üçün “Məzun evi” 
Sosial Müəssisəsinin yaradılması və istismarı 
ilə bağlı məsələlər haqqında” Azərbaycan Res-
publikası Nazirlər Kabinetinin 2015-ci il 30 
mart tarixli 90 nömrəli Qərarının (Azərbaycan 
Respublikasının Qanunvericilik Toplusu, 
2015, № 3, maddə 335; 2020, № 4, maddə 
482; 2021, № 3, maddə 281) 7-ci hissəsində 
“Əmlak Məsələləri Dövlət Komitəsi” sözləri 
“İqtisadiyyat Nazirliyi yanında Əmlak 
Məsələləri Dövlət Xidməti” sözləri ilə əvəz 
edilsin.

5. “Azərbaycan Respublikası Kənd 
Təsərrüfatı Nazirliyinin tabeliyində olan və 
fəaliyyəti məqsədəuyğun hesab edilməyən 
təsərrüfathesablı dövlət müəssisə və 
təşkilatlarının ləğvi, özəlləşdirilməsi və 
yenidən təşkili ilə bağlı tədbirlər haqqında” 
Azərbaycan Respublikası Nazirlər Kabine-
tinin 2015-ci il 17 aprel tarixli 111 nömrəli 
Qərarının (Azərbaycan Respublikasının Qa-
nunvericilik Toplusu, 2015, № 4, maddə 478; 
2016, № 9, maddə 1568; 2017, № 4, maddə 
606, № 7, maddə 1495; 2018, №9, maddə 
1942) 5-ci hissəsində “Əmlak Məsələləri 
Dövlət Komitəsi” sözləri “İqtisadiyyat Nazirli-
yi” sözləri ilə əvəz edilsin.

Əli ƏSƏDOV  
Azərbaycan Respublikasının  

Baş naziri

Azərbaycan Respublikası Nazirlər Kabi-
netinin “Tikintisi dondurulmuş, tikintisinin 
normativ müddətləri ötmüş və tikintisi başa 
çatdırılmamış obyektlərin start qiymətlərinə 
tətbiq olunan əmsalların təsdiq edilməsi 
barədə” 1996-cı il 18 sentyabr tarixli 126 
nömrəli, “Özəlləşdirilən dövlət müəssisələrinin 
(obyektlərinin) ilkin qiymətinə tətbiq edilən 
əmsalların təsdiq edilməsi barədə” 2001-ci 
il 24 yanvar tarixli 23 nömrəli, “Dövlət 
əmlakının özəlləşdirilməsində iştirak etmək 
üçün təqdim edilməli sənədlərin siyahısı və 
qaydaları haqqında” 2001-ci il 2 fevral tarixli 
32 nömrəli, “Nizamnamə kapitalında dövlətə 
məxsus paylar (səhmlər) olan müştərək 
müəssisələrdə və səhmdar cəmiyyətlərində 
həmin payların (səhmlərin) idarə olunması 
Qaydaları”nın təsdiq edilməsi barədə” 2005-ci 
il 14 iyul tarixli 136 nömrəli və “Dövlət 
əmlakının (mənzil fondundan başqa) icarəyə 
verilməsi üçün icarə haqqının minimum 
məbləği”nin təsdiq edilməsi haqqında” 2007-ci 
il 29 noyabr  tarixli 191 nömrəli  qərarlarında 
dəyişiklik edilməsi barədə

Azərbaycan Respublikası Konstitusiya-
sının 119-cu maddəsi-nin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər 
Kabinetinin 1996-cı il 18 sentyabr tarixli 
126 nömrəli Qərarı ilə təsdiq edilmiş “Ti-
kintisi dondurulmuş, tikintisinin normativ 
müddətləri ötmüş və tikintisi başa çatdırılma-
mış obyektlərin start qiymətlərinə tətbiq edilən 
əmsallar”ın 1-ci, 2-ci və 3-cü hissələrində 
“Əmlak Məsələləri Dövlət Komitəsi” sözləri 
“Azərbaycan Respublikasının İqtisadiyyat 
Nazirliyi yanında Əmlak Məsələləri Dövlət 
Xidməti” sözləri ilə əvəz edilsin.

2. Azərbaycan Respublikası Nazirlər 
Kabinetinin 2001-ci il 24 yanvar tarixli 23 
nömrəli Qərarı (Azərbaycan Respublikasının 

Qanunvericilik Toplusu, 2001, № 1, maddə 72; 
2007, № 11, maddə 1190; 2008, № 6, maddə 
586, № 10, maddə 937; 2009, № 10, maddə 
846; 2016, № 10, maddə 1697) ilə təsdiq 
edilmiş “Özəlləşdirilən dövlət müəssisələrinin 
(obyektlərinin) ilkin qiymətinə tətbiq edilən 
əmsallar”ın 4-cü hissəsində “Əmlak Məsələləri 
Dövlət Komitəsi” sözləri “İqtisadiyyat Nazirli-
yi yanında Əmlak Məsələləri Dövlət Xidməti” 
sözləri ilə əvəz edilsin.

3. Azərbaycan Respublikası Nazirlər Ka-
binetinin 2001-ci il 2 fevral tarixli 32 nömrəli 
Qərarı (Azərbaycan Respublikasının Qanunve-
ricilik Toplusu, 2001, № 2, maddə 111; 2002, 
№ 8, maddə 545; 2005, № 11, maddə 1076; 
2006, № 5, maddə 472; 2009, № 10, maddə 
846) ilə təsdiq edilmiş “Dövlət əmlakının 
özəlləşdirilməsində iştirak etmək üçün təqdim 
edilməli sənədlərin siyahısı və qaydaları”nda 
aşağıdakı dəyişikliklər edilsin:

3.1. 2.2-ci bəndin birinci cümləsində 
“Əmlak Məsələləri Dövlət Komitəsi” sözləri 
“İqtisadiyyat Nazirliyi yanında Əmlak 
Məsələləri Dövlət Xidməti (bundan sonra - 
Dövlət Xidməti)” sözləri ilə əvəz edilsin;

3.2. 2.3-cü bəndin on ikinci, on altıncı və 
iyirmi doqquzuncu abzaslarında, 2.4-cü bəndin 
birinci cümləsində ismin müvafiq hallarında 
“Əmlak Məsələləri Dövlət Komitəsi” sözləri 
ismin müvafiq hallarında “Dövlət Xidməti” 
sözləri ilə əvəz edilsin.

4. Azərbaycan Respublikası Nazirlər Ka-
binetinin 2005-ci il 14 iyul tarixli 136 nömrəli 
Qərarı (Azərbaycan Respublikasının Qanunve-
ricilik Toplusu, 2005, № 7, maddə 669, № 11, 
maddə 1076; 2006, № 1, maddə 59; 2007,  
№ 8, maddə 854; 2009, № 10, maddə 846; 
2015, №12, maddə 1591; 2021, № 7, maddə 
866) ilə təsdiq edilmiş “Nizamnamə kapi-
talında dövlətə məxsus paylar (səhmlər) 
olan müştərək müəssisələrdə və səhmdar 
cəmiyyətlərində həmin payların (səhmlərin) 

idarə olunması Qaydaları”nda aşağıdakı 
dəyişikliklər edilsin:

4.1. 2-ci hissədə və 15-ci hissənin birinci 
abzasında birinci halda “Əmlak Məsələləri 
Dövlət Komitəsi” sözləri “Azərbaycan Res-
publikasının İqtisadiyyat Nazirliyi” sözləri ilə 
əvəz edilsin;

4.2. 4-cü hissədə “Əmlak Məsələləri 
Dövlət Komitəsinin” sözləri “İqtisadiyyat 
Nazirliyi yanında Əmlak Məsələləri Dövlət 
Xidmətinin (bundan sonra – Dövlət Xidməti)” 
sözləri ilə əvəz edilsin;

4.3. 6-cı hissənin ikinci-altıncı, 8-ci 
hissənin birinci və ikinci abzaslarında, 9-cu 
hissədə, 10-cu hissənin birinci, 11-ci hissənin 
birinci və ikinci, 12-ci hissənin ikinci-dör-
düncü, 15-ci hissənin birinci (ikinci halda) və 
ikinci abzaslarında ismin müvafiq hallarında 
“Əmlak Məsələləri Dövlət Komitəsi” sözləri 
ismin müvafiq hallarında “Dövlət Xidməti” 
sözləri ilə əvəz edilsin.

5. “Dövlət əmlakının (mənzil fondundan 
başqa) icarəyə verilməsi üçün icarə haqqının 
minimum məbləği”nin təsdiq edilməsi haqqın-
da” Azərbaycan Respublikası Nazirlər Kabine-
tinin 2007-ci il 29 noyabr tarixli 191 nömrəli 
Qərarının (Azərbaycan Respublikasının 
Qanunvericilik Toplusu, 2007, № 11, maddə 
1189; 2008, № 6, maddə 586, № 10, maddə 
937; 2009, № 10, maddə 846; 2013, № 11, 
maddə 1461; 2014, № 10, maddə 1309; 2020, 
№ 8, maddə 1097) 3-cü hissəsində və həmin 
Qərarla təsdiq edilmiş “Dövlət əmlakının 
(mənzil fondundan başqa) icarəyə verilməsi 
üçün icarə haqqının minimum məbləği”ndə 
“Əmlak Məsələləri Dövlət Komitəsi” sözləri 
“İqtisadiyyat Nazirliyi yanında Əmlak 
Məsələləri Dövlət Xidməti” sözləri ilə əvəz 
edilsin.

Əli ƏSƏDOV  
Azərbaycan Respublikasının  

Baş naziri

Xarici İşlər Nazirliyi 31 Mart – Azərbaycanlıların 
Soyqırımı Günü ilə əlaqədar bəyanat yayıb

Azərbaycan Respublikası Xarici İşlər Nazirliyi 
31 Mart – Azərbaycanlıların Soyqırımı Günü ilə 
əlaqədar bəyanat yayıb.
AZƏRTAC nazirliyin 

Mətbuat xidməti idarəsinə is-
tinadla bəyanatı təqdim edir. 

“Martın 31-i ermənilər 
tərəfindən azərbaycanlılara 
qarşı törədilmiş qanlı qırğı-
nın qurbanlarının xatirəsinin 
anıldığı Azərbaycanlıların 
Soyqırımı Günüdür.

1918-ci ilin mart-aprel 
aylarında Bakı Sovetinin 
mandatı altında fəaliyyət 
göstərən daşnak-bolşevik 
silahlı dəstələri tərəfindən 
Bakı şəhərində, habelə Bakı 
quberniyasına daxil olan 
digər şəhər və qəzalarda 
xüsusi qəddarlıqla kütləvi qır-
ğınlar törədilib və on minlərlə 
dinc sakin məhz etnik və 
dini mənsubiyyətinə görə 
qətlə yetirilib. Bu hadisələrin 
qurbanlarının xatirəsini anır 
və gələcəkdə belə faciələrin 
qarşısının alınması üçün bu 
yaddaşın qorunub saxlanıl-
masını vacib hesab edirik.

Qafqazın Fövqəladə 
Komissarı, etnik erməni olan 
Stepan Şaumyan etiraf edirdi 
ki, Azərbaycanlılara qarşı 
olan qırğınlarda Bakı Soveti-
nin 6000 və “Daşnaksütyun” 
partiyasının 4000 silahlı 
əsgəri iştirak edib.

Azərbaycanlılara qarşı 
törədilən soyqırımı Bakı 
ilə yanaşı, Şamaxı, Quba, 
İrəvan, Zəngəzur, Qarabağ, 
Naxçıvan və Qars bölgələrini 
də əhatə etdi. 1918-ci ilin 
ilk beş ayı ərzində təkcə 
Qubada xüsusi vəhşiliklə 16 
mindən artıq insan öldürüldü, 
167 kənd məhv edildi. Quba 
rayonu ərazisində 2007-ci 

ildə aşkar olunmuş kütləvi 
məzarlıq ermənilərin törətdiyi 
qeyri-insani əməllərin əyani 
sübutunu təşkil edir.

1918-ci ilin mart qırğınları 
radikal millətçi ermənilərin 
azərbaycanlılara qarşı irqi ay-
rı-seçkilik və etnik təmizləmə 
siyasəti əsasında əvvəlcədən 
hazırlanmış və qəddarcasına 
həyata keçirilən siyasəti idi.

Azərbaycan Xalq 
Cümhuriyyətinin hökuməti 
ermənilərin törətdikləri ağır 
cinayətlərin araşdırılması 
üçün 1918-ci ildə Fövqəladə 
İstintaq Komissiyası ya-
radıb, Komissiyanın üzə 
çıxardığı həqiqətlərin xalqın 
yaddaşında hifz edilməsi 
və dünya ictimaiyyətinə 
çatdırılması üçün bir sıra 
tədbirlər görüb. Müxtəlif 
millətlərin, o cümlədən, 
ruslar, yəhudilər, polyaklar, 
gürcülər və hətta ermənilər 
olmaqla, həmin dövrün ən 
yaxşı hüquqşünaslarının 
təmsil olunduğu Fövqəladə 
İstintaq Komissiyası sübutlar 
əsasında dinc əhaliyə qarşı 
müxtəlif cinayətlərə görə 
təqsirləndirilən 194 nəfər 
barəsində cinayət işi açdı və 
törətdikləri cinayətlərə görə 
Bakıda 24 və Şamaxıda 
təxminən 100 nəfər həbs 
olundu.

Lakin Xalq 
Cümhuriyyətinin süqutundan 
sonra bu proses dayandırıldı, 
baş verənlərin sona qədər 
təhqiq edilməsinin və ona 
müvafiq siyasi-hüquqi qiymət 
verilməsinin qarşısı alındı. 

Yalnız 80 il sonra – 1998-ci il 
martın 26-da ümummilli lider 
Heydər Əliyevin imzaladığı 
“Azərbaycanlıların soyqırı-
mı haqqında” Azərbaycan 
Respublikası Prezidentinin 
Fərmanında həmin dəhşətli 
hadisələrə adekvat siyasi 
qiymət verildi və martın 31-i 
Azərbaycanlıların Soyqırımı 
Günü elan edildi.

Azərbaycanlıların 
Soyqırımı Gününün yad 
edilməsi keçmişdə və müasir 
mərhələdə azərbaycanlıların 
qırğın və etnik təmizləmələrə 
məruz qalması barədə 
dünya ictimaiyyətinin 
məlumatlandırılmasında 
mühüm rol oynayır.

Azərbaycana qarşı 30 
ilə yaxın davam edən hərbi 
təcavüz siyasəti çərçivəsində 
Ermənistan tərəfindən 
Azərbaycanlılara qarşı 
etnik zəmində cinayətlər 
davam etdirildi. Ermənistanın 
özündə və Azərbaycanın 
işğal olunmuş ərazilərində 
bir milyon azərbaycanlı etnik 
təmizləmənin qurbanı oldu. 
Ermənistan 1992-ci ilin fevra-
lında Xocalı soyqırımı da da-
xil olmaqla, soyqırımı aktları, 

çoxsaylı hərbi cinayətlər və 
insanlıq əleyhinə cinayətlər 
törətdi. Ermənistan silahlı 
qüvvələri 44 günlük müharibə 
zamanı Azərbaycanın Gəncə, 
Bərdə, Tərtər və digər 
şəhərlərinin dinc insanla-
rını məqsədyönlü şəkildə 
raket hücumlarının hədəfinə 
çevirdi. Beləliklə, Ermənistan 
bir əsr əvvəlki Mart qırğınının 
xatirələrini geri qaytardı.

Ermənistan tərəfindən 
Azərbaycan xalqına qarşı bu 
günədək törədilən soyqı-
rımı, bəşəriyyət əleyhinə 
cinayət, irqi ayrı-seçkilik və 
etnik təmizləməyə əsaslanan 
məqsədyönlü siyasəti 
qəti şəkildə pisləyir və bu 
qəbildən olan qeyri-insa-
ni cinayətlərin qarşısının 
alınması və gələcəkdə 
təkrarlanmaması üçün 
Ermənistanın cəzasızlığına 
son qoyulmasının vacibliyini 
vurğulayırıq. Azərbaycan 
öz növbəsində sülhü təmin 
etmək və cəzasızlığa son 
qoymaq üçün bütün lazımi 
hüquqi tədbirləri görəcəkdir.

Mart qırğınının günah-
sız qurbanlarını hüznlə və 
rəhmətlə anırıq”.

Azərbaycan Respublikası Nazirlər Kabinetinin Qərarı
№ 116 										          Bakı şəhəri, 30 mart 2022-ci il

“Müharibə veteranı, silahlı qüvvələr 
veteranı və əmək veteranı adlarının verilməsi 
qaydası və şərtləri haqqında Əsasnamənin 
və müvafiq vəsiqələrin nümunəsinin, eskizi-
nin və təsvirinin təsdiq edilməsi haqqında” 
Azərbaycan Respublikası Nazirlər Kabinetinin 
1995-ci il 22 sentyabr tarixli 216 nömrəli 
Qərarında dəyişiklik edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər Kabine-
tinin 1995-ci il 22 sentyabr tarixli 216 nömrəli 

Qərarı (Azərbaycan Respublikasının Qanun-
vericilik Toplusu, Azərbaycan Respublikası 
Nazirlər Kabinetinin 1997-ci il 20 may tarixli 
53 nömrəli Qərarı; 1998, № 5, maddə 351; 
1999, № 9, maddə 558; 2001, № 2, maddə 
116; 2002, № 10, maddə 635; 2003, № 6, 
maddə 342; 2004, № 10, maddə 871; 2006,  
№ 7, maddə 641, № 11, maddə 993; 2007,  
№ 5, maddə 544; 2008, № 6, maddə 584; 
2010, № 12, maddə 1116; 2015, № 5, maddə 
668; 2016, № 9, maddə 1585, № 11, maddə 
1926; 2017, № 4, maddə 620; 2018, № 9, 
maddə 1950; 2019, № 3, maddə 512; 2020,  
№ 4, maddə 497; 2021, № 3, maddə 275,  

№ 10, maddə 1164; Azərbaycan Respublikası 
Nazirlər Kabinetinin 2021-ci il 30 dekabr 
tarixli 420 nömrəli və 2022-ci il 20 yanvar 
tarixli 22 nömrəli qərarları) ilə təsdiq edilmiş 
“Müharibə veteranı, silahlı qüvvələr vete-
ranı və əmək veteranı adlarının verilməsi 
qaydası və şərtləri haqqında Əsasnamə”nin 
“1. Müharibə veteranları” hissəsinin beşinci 
bəndinə “verildikdən sonra” sözlərindən sonra 
“5 (beş) iş günündən gec olmayaraq,” sözləri 
əlavə edilsin.

Əli ƏSƏDOV  
Azərbaycan Respublikasının  

Baş naziri

1 aprel 2022-ci il, cümə4

Maykl Terri: ABŞ minatəmizləmə  
prosesində Azərbaycana kömək göstərir

ABŞ minatəmizləmə prosesində Azərbaycana kömək göstərir. 

Bunu AZƏRTAC-ın bölgə müxbirinə 
açıqlamasında martın 31-də Ağdam 
rayonuna səfər edən ABŞ Dövlət 
Departamentinin Hərbi işlər bürosunun 
Silahların ləğvi və azaldılması üzrə 
Avropa ofisinin proqram meneceri Maykl 
Terri deyib.

“Bir çox minalanmış ərazilərdə ol-
muşam. Minalar insanların həyatı üçün 
böyük təhlükədir. Ağdamda gördüyümüz 

bu mənzərə, dağıntılar insanda acı 
təəssürat yaradır. Əlbəttə ki, bu ərazilər 
yenidən bərpa olunacaq, insanlar 
öz evlərinə qayıdacaqlar. Bütün bu 
işlərin təhlükəsiz şəkildə görülməsində 
ANAMA-nın üzərinə böyük məsuliyyət 
düşür. Təhlükəsizliyin təmin olunması, 
ərazilərin minalardan təmizlənməsi 
olduqca vacib elementdir”, - deyə  
Maykıl Terri bildirib.

Azərbaycanın məhkəmə-hüquq 
islahatlarına böyük maraq göstərilir

Martın 31-də ədliyyə naziri, Beynəlxalq Antikorrupsiya Orqanları 
Assosiasiyasının (IAACA) vitse-prezidenti Fikrət Məmmədov 
respublikamızda səfərdə olan Litvanın korrupsiya cinayətlərinin 
istintaqını aparan Xüsusi Xidmətin və korrupsiyaya qarşı 
ixtisaslaşmış beynəlxalq təşkilatların (EPAC/EACN) rəhbəri Jidrunas 
Bartkus ilə görüşüb.

Ədliyyə Nazirliyinin mətbuat 
xidmətindən AZƏRTAC-a bildirilib ki, 
Azərbaycanlıların Soyqırımı Gününə 
təsadüf edən görüşdə qonaq 1918-ci 
ildə erməni-bolşevik birləşmələrinin 
törətdiyi və on minlərlə dinc insanın 
qətli ilə nəticələnən soyqırımı barədə 
məlumatlandırılıb, müstəqilliyimizin 
bərpasının ilk illərində də ölkəmizin erməni 
işğalına, Xocalı soyqırımına məruz qaldığı 
və bu faciənin bir çox dövlətlər tərəfindən 
soyqırımı aktı kimi tanındığı bildirilib. 

Xalqımıza qarşı törədilən soyqırımı-
na həsr olunan elektron ekspozisiyalarla 
tanış olan qonağa bununla bağlı nazirlikdə 
keçirilən tədbirlər barədə məlumat verilib.

Eyni zamanda, ölkə Prezidenti, 
müzəffər Ali Baş Komandan İlham 
Əliyevin yenilməz sərkərdəliyi ilə Vətən 
müharibəsində qazanılmış böyük 
qələbə nəticəsində torpaqlarımızın 30 
illik işğaldan azad edildiyi və büsbütün 
dağıdılmış ərazilərimizin dirçəldilməsi ilə 
bağlı dövlətimizin başçısının rəhbərliyi və 
respublikamızın Birinci vitse-prezidenti 
Mehriban xanım Əliyevanın fəal iştirakı ilə 
hazırda nəhəng bərpa-quruculuq işlərinin 
aparıldığı vurğulanıb.

Görüşdə nazir Azərbaycan–Litva 
tarixi dostluq münasibətlərini qeyd edərək 
bu əlaqələrin müxtəlif istiqamətlərdə 
uğurla inkişaf etdirildiyini, 2001-ci ildə 
hüquqi sahədə bağlanmış müqavilələrin 
dövlətlərarası ilk sənədlər olduğunu, iki 
ölkənin Ədliyyə nazirlikləri arasında imza-
lanmış əməkdaşlığa dair Sazişin səmərəli 
implementasiyasını bildirib.

Ölkəmizə növbəti səfərindən 
məmnunluğunu ifadə edən qonaq xalqları-
mızın oxşar tarixə malik olduğunu vurğu-
layıb, Azərbaycanın Litva üçün dost dövlət 
olduğunu qeyd edərək əlaqələrin inkişafı-
na böyük önəm verdiyini söyləyib, təmsil 
etdiyi qurumun bu il yaradılmasının 25 
illiyinin tamam olduğunu bildirərək Xüsusi 
İstintaq Xidmətinin fəaliyyəti, respublika-
mızın Baş Prokurorluğu ilə birgə layihənin 
təşviqini vurğulayıb.

Görüşdə həmsöhbətlərin rəhbərləri 
olduqları beynəlxalq antikorrupsiya 
təşkilatları arasında əməkdaşlıq məsələləri 
müzakirə olunub, bu sosial bəlaya qarşı 
ölkəmizdə həyata keçirilən tədbirlərə, o 
cümlədən məhkəmə-hüquq sistemində 
islahatlara maraq göstərilib.

Bildirilib ki, dövlətimizin başçısının 
rəhbərliyi ilə ölkəmizdə korrupsiyaya 
qarşı qəti mübarizə aparılaraq bu sahədə 
beynəlxalq əməkdaşlığa mühüm önəm 
verilir. Azərbaycan dünyanın 140 dövlətini 
birləşdirən Beynəlxalq Antikorrupsiya 
Orqanları Assosiasiyasının (IAACA) 
həmtəsisçilərindən biri olmaqla onun 
işində daim fəal iştirak edir. Qurumun 
vitse-prezidenti F.Məmmədov Şərqi 
Avropa regionu üzrə koordinatoru olmaqla 
IAACA-nın əlaqələrinin genişləndirilməsi, 
ixtisaslaşmış beynəlxalq təşkilatlarla, 
antikorrupsiya şəbəkələri ilə əməkdaşlığın 
təşviqi üzrə tədbirlər görülür.

Görüşdə bu sahədə tədbirləri yüksək 
qiymətləndirən J.Bartkus Azərbaycanın 
qlobal səylərini dəstəklədiyini, Litvanın 
IAACA-nın işində iştirak etməyə ha-

zır olduğunu söyləyib, eyni zamanda, 
rəhbəri olduğu Korrupsiyaya qarşı Avropa 
Tərəfdaşları Təşkilatı (EPAC) və Kor-
rupsiyaya qarşı Avropa Ələqələndiricilər 
Şəbəkəsinin (EACN) Assosiasiya ilə 
əməkdaşlıq barədə razılığa gəlinərək 
qurumların rəhbərlərinin görüşlərinin 
keçirilməsinin əhəmiyyətini qeyd edib.

Eyni zamanda, dövlət başçısının 
rəhbərliyi ilə, xüsusilə məhkəmə-hüquq 
islahatlarının dərinləşdirilməsinə dair 
Fərmana uyğun olaraq görülən işlər 
barədə ətraflı məlumat verilərək bu 
sahədə şəffaflığa yönələn tədbirlər, o 
cümlədən məhkəmə hakimiyyətinin 
müstəqilliyi və özünüidarə fəaliyyəti, 
hakimlərin Avropada örnək kimi 
dəyərləndirilən ən şəffaf seçimi, Dün-
ya Bankının iştirakı ilə yüksək texnoloji 
(hi-tech) məhkəmələrin yaradılması və 
“Elektron məhkəmə” informasiya sis-
teminin tətbiqi, məhkəmələrin maliyyə 
müstəqilliyinin təmin olunması maraq-
la qarşılanaraq təqdir olunub. Qonaq 
bu sahədə təcrübəmizin, xüsusilə 
məhkəmə sistemində korrupsiyaya qarşı 
mexanizmlərinin beynəlxalq səviyyədə 
öyrənilməsinin və tətbiqinin əhəmiyyətini 
qeyd edib. 

Söhbət zamanı, həmçinin ədliyyə 
sahəsində faydalı fikir mübadiləsi apa-
rılaraq probasiya xidmətinin fəaliyyəti, 
elektron qolbaqların tətbiqi, penitensiar 
infrastrukturun müasirləşdirilməsi, bu 
günlərdə cəmiyyətimizin həssas təbəqəsi 
olan qadın və yetkinlik yaşına çatmayan 
məhkumlar üçün yeni müəssisələrin 
istifadəyə verilməsi, məhkumların hü-
quqlarının təminatına daim xüsusi önəm 
verən ölkə Prezidenti İlham Əliyevin həmin 
müəssisələrdə yaradılan şəraitlə tanışlığı 
qeyd edilib.

Qonaq nazirlikdə ədliyyə tarixinə və 
Vətən müharibəsində böyük qələbəyə 
həsr olunmuş muzeylərlə tanış olub.

USER 2
Машинописный текст
           Xalq qəzeti .- 2022.- 1 aprel.

USER 2
Машинописный текст




